
هەفتـــەی رابـــردوو لـــە شـــاری )كوالالامپـــور(ی پایتەختـــی مالیزیـــا هەڵبژاردنـــی یەكێتـــی تۆپـــی پێـــی 
ــی  ــی مەكتەبـ ــی و ئەندامانـ ــەرۆك و جێگرەكانـ ــانكردنی سـ ــتی دەستنیشـ ــام درا، بەمەبەسـ ــیا ئەنجـ ئاسـ

ـــی. ـــی نێودەوڵەت ـــی پێ ـــی تۆپ ـــتەی یەكێت ـــی دەس ـــیا و ئەندامان ـــی ئاس ـــی پێ ـــی تۆپ ـــزی یەكێت تەنفی
لـــەم هەڵبژاردنـــەدا عەبدولخالـــق مەســـعود ســـەرۆكی یەكێتـــی تۆپـــی پێـــی عێـــراق 
توانـــی ســـەركەوتنێكی گـــەورە بەدەســـتبهێنێت و یەكێـــك لـــە پۆســـتە گرنگـــەكان 

وەربگرێـــت.

بۆ یەكەم جار لە مێژوو كوردێك پۆستێكی 
گرنگی لە یەكێتی تۆپی پێی ئاسیا وەرگرت

لـــەم هەڵبژاردنـــە ركابـــەری لەســـەر پۆســـتی ســـەرۆكی یەكێتـــی تۆپـــی پێـــی 
ئاســـیا لـــە نێـــوان بەحرێـــن و ئیمـــارات و قەتـــەر، گەیشـــتە لووتكـــە، بـــەڵام چەنـــد 
رۆژێـــك پێـــش ئەنجامدانـــی هەڵبژاردنەكـــە هـــەردوو ركابـــەری شـــێخ ســـەلمان 
ـــە شـــێخ  ـــد بۆی ـــان بەفەرمـــی راگەیان ـــن كشـــانەوەی خۆی ـــن ئیبراهیـــم-ی بەحرێ ب
ســـەلمان بـــن ئیبراهیـــم بـــۆ چـــوار ســـاڵی داهاتـــوو دەبێتـــە ســـەرۆكی یەكێتییەكـــە.

هـــەر لـــەم هەڵبژاردنـــەدا عەبدوڵخالـــق مەســـعود ســـەرۆكی یەكێتـــی تۆپـــی 
ـــی  ـــە ئەندامـــی مەكتەب ـــاوای ئاســـیا ببێت ـــی لەســـەر ئاســـتی رۆژئ ـــراق توان ـــی عێ پێ

تەنفیـــزی یەكێتـــی تۆپـــی پێـــی ئاســـیا، ئەویـــش دوای ئـــەوەی لـــە كـــۆی )46( دەنـــگ 
ـــەم پۆســـتە  ـــژوو كـــە ئ ـــە مێ ـــە یەكـــەم كـــورد ل ـــی )37( دەنـــگ بەدەســـتبهێنێت و ببێت توان

ـــتبهێنێت. ـــە دەس گرنگـــە ب
ئەنجامی هەڵبژاردنەكان بەمشێوەیە بوو:

سەرۆكی دەستە: شێخ سەلمان بن ئیبراهیم )بەحرێن(
جێگری سەرۆك:

رۆژئـــاوای ئاســـیا: ســـعود عەبدولعەزیـــز موهەنـــەدی )قەتـــەر(، ناوەڕاســـتی ئاســـیا: مەهـــدی 
ـــران( ـــاج )ئێ ت

 باشووری ئاسیا: مەخدوم سەید فەیسەڵ ساڵح )پاكستان(
 ناوچەی ئاسیا: زاو زاو )میانمار(

 رۆژهەڵاتی ئاسیا: غانباتار ئیمغالانباتار)مەنگۆلیا(.
ئەندامانـــی مكتەبـــی تەنفیـــزی: رۆژئـــاوای ئاســـیا عەبدولخالـــق مەســـعود)عێراق(، هاشـــم حەیدەر)لوبنـــان(، 
ســـۆزان  شـــیبانی)یەمەن(،  محەمـــەد  د.حەمیـــد  عوومـــان(،  وەهێبی)شانشـــینی  ســـالم  ســـەعید  ســـالم 
شلبی)فەڵەســـتین(، ناوەڕاســـتی ئاســـیا: ســـەید عەلـــی رەزا ئاغـــا زادە)ئەفغانســـتان(، باشـــووری ئاســـیا: داشـــو 
ئۆغیـــن تسیتشـــۆب)بۆتان(، مەحفـــوزە ئەكســـەر كیرۆن)بەنـــگلادش(، ئاســـیان: كریـــس نیكـــۆ )ئوســـتڕالیا(، 
داتـــۆ حامدیـــن بـــن حاجـــی محەمـــەد ئەمین)مالیزیـــا(، د.تـــران كـــووك توان)ڤێتنـــام(، كانیـــا كیومانـــی)لاوس(، 
ـــوور(. ـــای باك ـــۆن گیۆنگ)كۆری ـــان ئ ـــگ(، ه ـــگ كۆن ـــان ئەریك)هۆن ـــوك كای ش ـــیا: ف ـــی ئاس رۆژهەڵات

ئەندامانـــی ئەنجومەنـــی یەكێتـــی تۆپـــی پێـــی نێودەوڵەتـــی: مەحفـــوزە ئەكســـەر كیـــرۆن )بەنـــگلادش(، ســـعود 
عەبدولعەزیـــز موهەنەدی)قەتـــەر(، برافـــول باتیل)هینـــد(، ماریانـــۆ ئەرانیتا)فلیپیـــن(، دو ز هاوكای)چیـــن(، 

كـــۆزۆ تاشـــیما)ژاپۆن(.
جێگـــەی وەبیرهێنانەوەیـــە لـــە ســـاڵی )2011(بـــەدواوە عێـــراق نەیتوانیـــوە هیـــچ پۆســـتێك لـــە یەكێتـــی تۆپـــی 

پێـــی ئاســـیا بـــە دەســـتبهێنێت.

ئا: رێبین رەمزی

تیپــی فوتســاڵی یانــەی ســیروانی نوێ یەكێكە لــەو تیپانەی كە لە پارێزگای ســلێمانی گرنگی بە 

یارییەكانی كچان دەدات، بەتایبەت یاریی فوتساڵ، یانەكەش بە ئامانجی پێشخستنی ئاستی یاریی 

فوتساڵ لە سنووری سەنتەری شاری سلێمانی تیپێكی تۆكمەی پڕ لە یاریزانی بەتوانای لە یانەكە 

ی كوردستان و عێراق 
كۆكردۆتەوە، بۆ ئەوەی لە داهاتوودا بەم كچە یاریزانانە لە خولی فوتساڵی نایاب

چە یاریزانــە بەتواناكانی 
عوســمان یەكێكــە لە ك

كێبڕكــێ لەســەر ئەنجامــی شایســتە بكات. پەرژین 

یانەكــە و لەدایكبــووی ســاڵی 2000ی شــارەدێی ســیروانە، پێشــتریش یاریزانــی تیپــی شــەهیدانی 

د پرسیارێكمان ئاراستەی 
 نوێیە، لە نزیكەوە چەن

شــارەزوور بووە، ئێســتاش یاریزانی یانەی ســیروانی

كرد و ئەویش بەمجۆرە وەڵامی پرسیارەكانی گۆڤاری گوڵانی دایەوە.

پەرژین عوسمان:

رێگەدان بە كچان بۆ 
دەركەوتنیان لە وەرزش بەشێكە 
لە پێشكەوتنی كۆمەڵگە

دیمانە: كارزان كانەبی

* ئاســتی یاریی تۆپی فوتســاڵ لە كوردســتان چۆن 
دەبینی؟

- تا راددەیەك باشە، بەڵام دەبێت هەمیشە هەوڵی ئەوە 
بدەین بەرەوپێشی ببەین.

* كەم ئەنجامدانی پاڵەوانێتی تا چەند دەبێتە هۆكار 
بۆ ئەوەی ئاستی ئەم یارییە بەرەوپێش نەچێت؟

پــێ  تۆپــی  یەكێتــی  هەمیشــە  دەبێــت  بێگومــان   -
پاڵەوانێتــی زیاتــر بكاتــەوە، بۆ ئــەوەی یاریی فوتســاڵ 

بەرەوپێش بچێت، بەتایبەتی فوتساڵی كچان.
* پێت باشە چی بكرێت بۆ ئەوەی یاریی تۆپی پێی 

كچان بەرەوپێش بچێت؟
- كردنــەوەی خولــی تۆپــی پــێ و پاڵەوانێتــی لەلایەن 
یەكێتــی تۆپــی پــێ، هاوكات ئــازادی بدرێــت بە كچان 
بــۆ دەركەوتنیــان لــەم جــۆرە یارییە،ئاســتی رۆشــنبیری 

كۆمەڵگەش بەشێكە لەم پێشكەوتنە.
* گرفتــی یارییەكانــی تۆپــی فوتســاڵ لــە چیــدا 

دەبینی؟
- نەبوونــی یاریــگای داخراو و قەیرانی دارایی بۆ ئەم 

یارییە كێشەی سەرەكین.
* تا ئێستا چ یانەیەك گرێبەستی پێشكەش كردووی؟
- لــە هەریــەك لــە یانەكانــی ســیروانی شــارەزوور و 

هەڵەبجە داواكراوم.
* بــۆ داهاتــووی خــۆت وەكــو كچــە وەرزشــكارێك بە 

نیازی چیت؟
و  یاركردنــم  ئاســتی  بەرەوپێشــبردنی  ئامانجــم   -

تەواوكردنی قۆناخەكانی بەشی وەرزشییە.
* ئایــا لەگــەڵ ئــەوەی یانەكان پشــت بــە راهێنەر و 

یاریزانی بیانی ببەستن؟
- نەخێر، لەگەڵ ئەوە نیم، لە بری ئەوە با گرنگی بە 

ئاستی راهێنەر و یاریزانی كورد بدرێت، باشترە.
* داوكاری و پێشنیارت بۆ لایەنی بەرپرسی وەرزشی 

چییە؟
و  مــاددی  لەلایەنــی  یانــەكان  هاوكاریكردنــی   -
مەعنەوییــەوە، هــاوكات كردنــەوەی خــول بــۆ یانــەكان 

بەتایبەتی بۆ كچان.
* وەكو یاریزانێكی كچ خەونی وەرزشیت چییە؟

- خەونــی مــن ئەوەیــە كــە ببمــە مامۆســتای وەرزش 
بۆ گەیشــتن بــە هەموو خەونەكانم لەگەڵ باشــتركردنی 
ئاســتی یاریكردنم، هەمیشــەش هەوڵــم داوە خانمان بێنە 

ناو بواری وەرزش بۆ بەرەوپێشبردنی وڵاتەكەم.
* بەهیوای ئەوە نیت هەڵبژاردەی كوردستان دابمەزرێ 

و تۆش لەم هەڵبژاردەیە بەشدار بیت؟
- بەڵــێ، ئــەوە هیــوای چەندین ســاڵەمە، داوكارم ئەو 
هەڵبژاردەیــە دابمەزرێــت و هیوادارم منیش یەكێك بم لەو 

هەڵبژاردەیە.
* ئایا لە هەڵبژاردەی عێراق داواكراوی؟

- بەڵــێ، داواكــرام، بەڵام بــە هۆی كۆمەڵێك هۆكاری 
تایبەتەوە نەمتوانی بچم.

* بە چ یاریزانێكی جیهانی سەرسامیت؟
- كریستیانۆ رۆنالدۆ.

* بۆچی یانەی شەهیدانی شارەزوورت جێهێشت؟
- لــە ســاڵی 2015 یانەكەمــان ســەركەوت بــۆ خولــی 
نایــاب و لە ئاســتی عێــراق پلەی دووەمان بەدەســتهێنا، 

بــەڵام بــە هــۆی قەیرانــی دارایــی و كەمیــی 
یاریزانــی كــچ، تیپەكەمــان هەڵوەشــایەوە، بۆ 
مــاوەی پێنــج ســاڵیش مــن و یاریزانەكانــی 

دیكە بە خۆبەخش یاریمان دەكرد.
* دوا وتەت؟

- زۆر سوپاسی خێزانەكەم )دایك و باوكم( 
و مامۆســتاكانم و راهێنەرەكــەم دەكــەم كە 

هەمیشــە هاوكارم بوون، سوپاســی مامۆستا 
هاوكارێكــی  كــە  دەكــەم  عەبــاس 

بەردەوامــم بــووە، زۆر ســوپاس 
بــۆ گۆڤــاری گــوڵان كە 

هــاوكاری  بــەردەوام 
یاریزانان بوون.

61

زش
وەر

ژمارە )1215(  2019/4/23



ژمارە )1215(  622019/4/23

زش
وەر

دیوارە پۆڵایینەكەی 
ئیتاڵیا وازی هێنا

مانێ چارەنووسی خۆی 
دیاریكرد

ئاندریـــا بارزالـــی بەرگریـــكاری یانـــەی یۆڤانتۆســـی 
ـــە یەكجـــاری  ـــە كۆتایـــی ئـــەم وەرزە ب ئیتاڵیـــا بڕیـــاری دا ل

واز لـــە یاریكـــردن بهێنێـــت.
ئاندریـــا بارزالـــی بەرگریـــكاری تەمـــەن 37 ســـاڵەی 
لەگـــەڵ  ئیتاڵیـــا  خولـــی  نازنـــاوی   8 كـــە  ئیتاڵـــی، 
ـــەم وەرزە  ـــی ئ ـــە كۆتای ـــاری دا ل ـــەوە، بڕی یۆڤانتـــۆس بردۆت

ماڵئاوایـــی یەكجارەكـــی لـــە یاریكـــردن بـــكات.
ـــە كـــۆی  ـــاری كـــردووە، ل ـــن ی ـــەم وەرزە كەمتری ـــی ئ بارزال
ســـەرجەم پاڵەوانێتییـــەكان تەنیـــا بەشـــداریی لـــە 9 یـــاری 
ـــتەكەی لەگـــەڵ  ـــاڵدا گرێبەس ـــی ئەمس ـــە هاوین ـــردووە، ل ك
یۆڤانتـــۆس تـــەواو دەێـــت و بڕیاریـــداوە گرێبەســـتەكەی 

نـــوێ نەكاتـــەوە.
جیهـــان  بەرگریكارانـــی  وەزیـــری  بـــە  كـــە  بارزالـــی، 
ناســـراوە، پێشـــتر لـــە یانـــەی كیڤـــۆ ڤیرۆنـــا دەركـــەوت، 
دواتـــر بـــە یـــەك ملیـــۆن یـــۆرۆ لـــە 2004 بـــۆ یانـــەی 
پاڵێرمـــۆ گواســـترایەوە، داوی ئاســـتێكی بـــەرز بـــە 
14 ملیـــۆن یـــۆرۆ لـــە 2008 پەیوەنـــدی بـــە 
یانـــەی ڤۆڵفســـبۆرگی ئەڵمانیـــا كـــرد، دوای 
ـــا  ـــی ئەڵمانی ـــە خول ـــی 3 وەرز ل تێپەڕكردن
لـــە گواســـتنەوەی زســـتانەی 2011 لـــە 
دەرگا‌ی یۆڤانتـــۆس بـــۆ خولـــی ئیتاڵیـــا 

گەڕایـــەوە.
بارزالـــی لەگـــەڵ یۆڤانتـــۆس بەشـــداری 
ـــردووە، 2 گـــۆڵ و 6  ـــاری ك ـــە 279 ی ل
ـــە، لەگـــەڵ هەڵبـــژاردەی  ئاسیســـتی هەی
ئیتاڵیـــاش 74 یـــاری كـــردووە و جامـــی 
جیهانـــی 2006ــــی لەگـــەڵ وڵاتەكـــەی 

ـــەوە. بردۆت

هەمــوو  لیڤەرپــوول  یانــەی  هێرشــبەری  مانــێ  ســادیۆ 
شــتێكی لەبــارەی داهاتــووی خــۆی لــە یانەكەیــدا یەكلایــی 

كــردەوە.
مانــێ لــە لێدوانێكیــدا بــۆ رۆژنامەنووســان، باســی لــە 
دەنگۆكانــی  و  لیڤەرپــوول  یانــەی  لــە  خــۆی  داهاتــووی 

كــرد. ریــال مەدریــدەوە  یانــەی  بــە  پەیوەندیكــردن 
مانــێ گوتــی: دەمەوێــت راســتگۆ بــم یۆرگــن كڵــۆپ 
و  خۆشەویســتە  زۆر  كەســێكی  و  گەورەیــە  راهێنەرێكــی 
لیڤەرپــوول  لــە  بــۆ چەندیــن ســاڵی داهاتــووش  دەمەوێــت 
لەگــەڵ یۆرگــن كڵــۆپ بمێنمــەوە بــۆ ئــەوەی ببمــە یەكێــك 

لــە ئەســتێرەكانی یانەكــە.
مانــێ دەڵێــت: كڵــۆپ هەمیشــە داوامــان لێــدەكات ئاســتی 
باشــتر پێشــكەس بكەیــن، بــەڵام هەرگیــز پاڵەپەســتۆمان 
ناخاتــە ســەر، لەبــەر ئەوەیــە ئاســتی هەمــوو یاریزانانــی 

ــە. ــە بەرزبوونەوەی ــەردەوام ل ــوول ب لیڤەرپ
ــە  ــت: ئامانجــی مــن ئەوەی ــی دەڵێ مانێ
خولــی  نازنــاوی  یانەكــەم  لەگــەڵ 

ببمــە  و  ببەمــەوە  ئینگلیــزی 
یانەكــەم. مێژوویــی  ئەســتێرەی 
ســەنیگالییەكە  هێرشــبەرە 
ســەبارەت بــە پەیوەندیكردنــی 
مەدریــد  ریــال  یانــەی  بــە 

مــن  داهاتــووی  دەڵێــت: 
لێرەیــە و بیــرم لــە بەجێهێشــتنی 
یانەكــەم نەكردووەتــەوە، هەمــوو 
ئــەوەی  بــۆ  دەدەم  هەوڵێكیــش 
لەگــەڵ  ئاســت  باشــترین 
بكــەم. پێشــكەش  لیڤەرپــوول 

ئەستێرەیەكی ریال پاڵەوانی خولی یانەكانی ئەوروپا دەستنیشان دەكات

ـــی  ـــدا سیرۆ(ـ ـــۆی )ئۆن ـــۆ رادی ـــە لێدوانێكـــدا ب ـــۆ( ل ـــد )خۆرخـــی ڤاڵدان ـــال مەدری ئەفســـانەی پێشـــووی ری
ـــا  ـــی ئەوروپ ـــی یانەكان ـــی خول ـــاوی پاڵەوان ـــەوەی نازن ـــۆ بردن ـــلۆنە ب ـــەوە بەرش ـــەوە دەكات ـــت ل ـــپانیا جەخ ئیس

ـــە. ـــوراوی یەكەم ـــەم وەرزە پالێ ـــۆ ئ ب
ڤاڵدانـــۆی تەمـــەن 63 ســـاڵ خەڵكـــی ئەرژەنتینـــە و پێشـــتر لـــە نێـــوان 
ــردووە،  ــد كـ ــال مەدریـ ــۆ ریـ ــاری بـ ــا 1987 یـ ــاڵانی 1984 تـ سـ
هـــەر لـــەو یانەیـــەش ماڵئاوایـــی لـــە یـــاری كـــردووە، دواتـــر 
بووەتـــە بەڕێوەبـــەری وەرزشـــی لـــە یانـــەی ریـــال مەدریـــد‌.

گواســـتنەوەی  بـــازاڕی  نزیكبوونـــەوەی  لەگـــەڵ 
ــتێرە  ــتنەوەی ئەسـ ــی گواسـ ــت كێبڕكێـ ــا دێـ ــە تـ هاوینـ
ــە  ــت، بـ ــر دەبێـ ــا زیاتـ ــی ئەڵمانیـ ــەی خولـ دەركەوتووەكـ
دە  ئینگلتـــەرا  و  ئیســـپانیا  میدیاكانـــی  گوێـــرەی 
ـــەم  ـــا شـــەڕی گواســـتنەوەی ئ ـــەی گـــەورەی ئەوروپ یان
یاریزانـــە دەكـــەن، ریـــال مەدریـــد زۆرتریـــن خواســـتی بـــۆ 

گواســـتنەوەی هەیـــە.
ماڵپـــەڕی )مۆنـــدۆ دیپۆرتیڤـــۆ( ئامـــاژەی بـــۆ 

ــلۆنە  ــەی بەرشـ ــە یانـ ــردووە، كـ ــەوە كـ ئـ
یانەكـــەی  وەرزشـــی  بەڕێوەبـــەری 
چاودێریكردنـــی  بـــۆ  راســـپاردووە 
ـــوكا جۆڤیچـــی تەمـــەن 21 ســـاڵ،  ل
كـــە ئـــەم وەرزە لـــە خولـــی ئەڵمانیـــا 

17 گۆڵـــی بـــۆ یانـــەی ئینتراخـــت 
فرانكفـــۆرت تۆمـــار كـــردووە و پلـــەی 

دووەمـــی گۆڵكارانـــی خولەكـــەی گرتـــووە و بـــە 3 
گـــۆڵ لـــە لیڤاندۆڤســـكی پێشـــەنگی گۆڵكارانـــی 

خولەكـــە دوورە.
لـــە لایەكـــی دیكەیشـــەوە ماڵپـــەری مـــاركا ئاشـــكرای 
ریـــال  ســـەرۆكی  پێرێـــز  فلۆرێنتینـــۆ  كـــە  كـــردووە، 
مەدریـــد دەیەوێـــت ئـــەم هێرشـــبەرە لاوە لـــە چنگـــی 
ـــۆن  ـــەم مەبەســـتە 70 ملی ـــۆ ئ ـــت و ب بەرشـــلۆنە دەربێنێ

یـــۆرۆی ئامـــادە كـــردووە.
ـــخ،  ـــرن میونی ـــۆس، بای ـــی یۆڤانت ـــە یانەكان ـــەك ل هەری
مانچســـتەر  لیڤەرپـــوول،  جێرمـــان،  ســـانت  پاریـــس 
یۆنایتـــد، مانچســـتەر ســـیتی، ئەنتـــەر میـــان، چێڵســـی 
ــادەكاری  ــەن ئامـ ــچ دەكـ ــری جۆڤیـ ــام چاودێـ و تۆتنهـ

بـــۆ گواســـتنەوەی دەكـــەن.
ــڕبیا‌ و  ــژاردەی سـ ــبەری هەڵبـ ــچ هێرشـ ــوكا جۆڤیـ لـ
یاریزانـــی یانـــەی بەنفیـــكای پورتوگالییـــە، بـــەڵام 
ـــە  ـــە وەرزی 2017 بەشـــێوەی خواســـتن روویكردۆت ل
وەرزی  لـــە  و  فرانكفـــۆرت‌  ئینتراخـــت  یانـــەی 

2021 گرێبەســـتەكەی تـــەواو دەبێـــت.
ســـەرجەم  لـــە  وەرزە  ئـــەم  جۆڤیـــچ 
یـــاری   40 لـــە  بەشـــداری  پاڵەوانێتییـــەكان 
كـــردووە، 25 گـــۆڵ و 7 ئاسیســـتی تۆمـــار 

كـــردووە.

هێرشبەرێك كێشە
لە نێوان یانەكان

دروست دەكات

ــەی  ــی داخــراوی یان ــە هۆڵ ــری پایتەخــت و ل ــە هەولێ ل
بــە  عەنــكاوە،  شــارۆچكەی  لــە  ئــەكاد  وەرزشــیی 
ئامادەبوونــی بەكــر كەریــم حەســەن بەڕێوەبــەری گشــتیی 
چالاكیــی وەرزش و هونــەر و هەریەكــە لــە پەروەردەكانــی 
و  سەرپەرشــتیاران  لــە  ژمارەیــەك  و  كۆیــە  و  دەوروبــەر 
بالــەی  پاڵەوانێتــی  یارییەكانــی  وەرزشــی،  هاندەرانــی 
پەروەردەكانــی هەرێــم كۆتایــی هــات، كــە بەڕێوەبەرایەتیــی 
گشــتیی چالاكیــی وەرزش و هونــەر بــە مەبەســتی زیاتــر 
گرنگیــدان بــە یارییەكانــی بالــەی كچــان لــە ناوەندەكانــی 
هەڵســا  خــۆی  ســاڵانەی  بەرنامــەی  وەكــو  و  خوێنــدن 
پەروەردەكانــی  بالــەی  پاڵەوانیەتیــی  ئەنجامدانــی  بــە 
لــە  هەریــەك  تێــدا  كــە  هەرێــم،  ئاســتی  ســەر 
كۆیــە،  هەولێــر،  )دەوروبــەری  پەروەردەكانــی 
كەركــووك، رۆژهەڵاتــی دهــۆك، هەڵەبجــە، 
خانەقیــن( لــە پــەروەردە گشــتییەكانی هەولێــر 
و دهۆك و هەڵەبجە و گەرمیان و كەركووك 
بەشــدارییان لــە كێبڕكێیــەكان كردبــوو، كــە بــۆ 
ئاســتی پۆلــی حــەوت تــا نــۆی بنەڕەتــی بــۆ 
مــاوەی پێنــج رۆژ لــە هەولێــر بەڕێوەچــوو، 
لــە  یاریــش  چەندیــن  ئەنجامدانــی  دوای 
لــە  هەریــەك  بەشــداربووەكان،  تیپــە  نێــوان 
كۆیــە  و  هەولێــر  دەوروبــەری  پەروەردەكانــی 
ئامادەبوونــی  بــە  كۆتــای،  یاریــی  گەیشــتنە 
ــی  ــدەران و وەرزشدۆســتان یاری ــە هان ــەك ل ژمارەی
ئەنجامــدرا،  تیــپ  هــەردوو  نێــوان  لــە  كۆتایــی 
تیــپ  هــەردوو  یاریزانانــی  كچــە  یارییەشــدا  لــەم 
ئاســتێكی  توانییــان  یارییەكــە  درێژایــی  بــە 
لــە دوای خــاڵ  بكــەن و خــاڵ  پێشــكەش  بــەرز 
تۆماربكــەن، ســەرئەنجامیش كچانــی پــەروەردەی 
دەوروبــەری هەولێــر بــە پاڵپشــتیی هاندەرانیــان و 
بــە ئاســت بەرزیــی كچــە یاریزانەكانیــان، كــە 
ــەكاد یارییــان دەكــرد و  ــەی ئ ــە یان ــان ل زۆربەی
ئەزموونــی باشــیان هەبــوو، توانییــان یارییەكــە 
ــە  ــم ل ــەك گێ ــەر ی ــە ئەنجامــی ســێ بەرامب ب
پاڵەوانــی  ببنــە  و  ببەنــەوە  كۆیــە  كچانــی 
بالــەی پەروەردەكانــی ســەر ئاســتی هەرێــم، 
پــەروەردەی كۆیــە و هەڵەبجــەش پلەكانــی دووەم 
و ســێیەمیان بەدەســتهێنا، لە كۆتاییشــدا لەلایەن 
بەرپرســانی ئامادەبــووی پەروەردەیییــەوە خــەڵات و دیــاری 

بەســەر یاریزانــان و تیپــە ســەركەوتووەكاندا دابەشــكرا.

كچانی پەروەردەی دەوروبەر 
نازناوی بالەی پەروەردەكانی 

هەرێمیان بەدەستهێنا

پاڵەوانێتی هێزی لەشی كچانی یانەكانی كوردستان بەڕێوەدەچێت

پێشمەرگەی هەولێر 
چاوی لە نازناوی خولی نایابی كوردستانە

بە  ئەمساڵ  ئەوەی  سەرەڕای  هەولێر  پێشمەرگەی  وەرزشیی  یانەی  پێی  تۆپی  تیپی 
كرد،  یانەكانی كوردستان  نایابی  یارییەكانی خولی  لە  بەشداری  تەواو جیاواز  تیپێكی 
بەڵام لەگەڵ ئەوەشدا یانەكە هەر بەم پێكهاتەیەی چاوی لە ئەنجامی گەورە بوو بۆ 
ئەوەی بتوانێ كێبڕكێ لەگەڵ تیپەكانی دیكەی بەشداربوو لە خولی نایابی كوردستان 
وەرزە  ئەم  ئەوەی  بۆ  دەكات،  نازناو  بەدەستهێنانی  شەڕی  ماوەیەكە  یانەكە  بكات. 
بتوانێ دڵی هاندەرانی شاد بكات، لەم بارەشەوە )كاوە ئیبراهیم( راهێنەری گۆڵپارێزی 
یانەی پێشمەرگەی هەولێر بۆ گۆڤاری گوڵان گوتی: »ئەمساڵ تیپێكی تۆكمەمان 

تا  كوردستان،  یانەكانی  نایابی  خولی  یارییەكانی  نێو  بچینە  ئەوەی  بۆ  كۆكردەوە 
رادەیەكیش ئاستی تیپەكەمان وەكو پێویست بووە، بەڵام هێشتا چەند هەفتەیەك لە یارییەكانی 
خولی نایابی یانەكانی كوردستان ماوە، ئەوەی وەرزش بكات، دەزانێ كە هێشتا كات ماوە 
بۆ ئەوەی بڵێن نازناوەكە بۆ كێ یەكلا كراوەتەوە، ئێمەش وەكو سەرجەم تیپە بەشداربووەكانی 

خولەكە هەوڵی خۆمان دەدەین بۆ ئەوەی بتوانین ببینە پاڵەوانی خولی نایابی یانەكانی 
كوردستان، بەڵام تاوەكو ئێستا پاڵەوانی خولەكە دیار نییە، ئاخۆ كێ ئەم وەرزە نازناوی 
خولی نایابی كوردستان بەدەست دەهێنێت«، گوتیشی: »بەدەستهێنانی نازناوی خولی 
یانەكانی كوردستان مافێكی رەوای خۆمانە و هەوڵی تەواوی بۆ دەدەین، بۆ  نایابی 
ئەوەی بتوانین ئەنجامێكی دڵخۆشكەر بەدەست بهێنین، ئەو هیوایەشمان تێدایە چ وەكو 
ئەوەیە  بۆ  ئێمە  و هیممەتی  یاریزانانیش هەموو هەوڵ  وەكو  راهێنەران و چ  دەستەی 

بتوانین نازناوی خولی نایابی یانەكانی كوردستان بۆ خۆمان مسۆگەر بكەین.«

بــە مەبەســتی زیاتــر خزمەتكردنــی یاریــی هێــزی لــەش لــە 
شــارەكانی كوردســتان و گرنگیدانــی بــەردەوام بــەم یارییــە، بــۆ 

یەكەمجــار )یەكێتــی ناوەنــدی هێــزی لەش( لەســەر ئاســتی 
كوردســتان پاڵەوانێتــی هێــزی لەشــی یانــە و هۆڵەكانــی 
وەرزشــی بەڕێوەدەبــات، لــەم بارەشــەوە )فەتحــی عەبــاس( 
ســەرۆكی ناوەندی هێزی لەشــی كوردســتان بۆ گۆڤاری 

گــوڵان گوتــی: »لــە ســەرەتای مانگــی داهاتــووەوە 
كوردســتان  هۆڵەكانــی  و  یانــە  پاڵەوانێتــی 
)پێنــج  لــەش  هێــزی  بــۆ  بەڕێوەدەچێــت، 
پرێــس( بــۆ ئاســتی خانمــان، یارییەكانیــش لــە 
بنكــەی وەرزش و لاوانــی هەولێــر لــە شــاری 
پاڵەوانێتییــە  ئــەم  بەڕێوەدەچێــت،  هەولێــر 
بــۆ یەكەمجــارە لــە ســەر ئاســتی هەرێمــی 

بەشــداریكردنی  بــارەی  لــە  دەچێــت.«  بەڕێــوە  كوردســتان 
یانەكانیــش گوتــی: »بــۆ ئاســتی كراوەیــە، بــۆ ســەرجەم یانــە 
بــۆ ئاســتەكانی تازەپێگەیشــتووان و  و هۆڵــەكان و 
كــە  دەكەیــن  پێشــبینییش  پێشــكەوتووان(  و  لاوان 
ژمارەیەكــی زۆر لــە یانەكانــی كوردســتان بەشــداری 
لــەم  پاڵەوانێتییەكــی  یەكەمجــارە  چونكــە  بكــەن، 
بچێــت،  بەڕێــوە  كچــان  ئاســتی  بــۆ  جــۆرە 
ــن  ــە جوانتری ــن ب ــن بتوانی ــوای ئەوەی بەهی
و  بەڕێوەببەیــن  پاڵەوانێتییەكــە  شــێوە 
ئامادەكاریــی پێویســتمان كــردووە بــۆ 
ئــەوەی بــە ســەركەوتوویی كارەكانمــان 
پاڵەوانێتییەكــەش  بدەیــن،  ئەنجــام 
مــاوەی یــەك رۆژ بــەردەوام دەبێــت.

